
150
PROGRESO





La instruanto So C. S. Pearson, S. F. P. E.. komencis instrui la ES. ĉe la kunveno Majo 7an 1908, kaj ĉiu aplaŭdis la ŝangojn kaj konsentis, ke la akuzativo k. t. p. estas nur neutila halasto.





J. Ernest Stout,


Sekretario.





Letro di So L. E. Meier.




München, 10a mayo 1908.


Estimata Sioro!




Per yena letro me savigas ad vu, ke me de nun esas sekura adheranto di Esperanto Simpligita, quan sancionis la « Delegitaro ». Quankam me dum preske 20 yari praktikadis Esperanto primitiva ed esas konocata quale esperantala verkisto, me tamen adoptas la nuva, nam co esas, segun mea solida konvinko, multe ple simpla, plu logika e plu internaciona kam la malnuva, e konseque anke plu praktikala! Anke me komplete aprobas omno, quon vu publikigis per vua jurnalo Progreso pri la neceseso di reformo, ed me kredas, ke nur segun ita modo Esperanto povos atingar sa vizata skopo!



Aceptez mea respektoza saluti!







L. E. Meier[1].





Ni asistas spektaklo vere amuzanta, sed anke tre edifikanta. Unflanke, societi e delegiti, qui facis nulo praktike por uzar e propagar Esperanto, o qui mem ne konocas ol (So 
Laisant konfesis en recenta diskurso, L’Esperanto et l’Avenir du monde, 19 jan. 1908, ke il ne savas Esperanto), deklaras su fidela ad Esperanto primitiva, e ne permisas ke on « tuchez » ol. Altraflanke, grupi esperantista e malnuva Esperantisti, qui de longe praktikas la linguo, deziras, ke on aceptez la plubonigi propozita da ni. Ni ne dicas, ke ca kontra opinioni equilibras su reciproke : ni rimarkigos, ke le lasta esas evidente plu kompetenta kam le unesma, e ni lasas la inteligenta lektanto konkludar!


	↑ So L. E. 
Meier esas autoro di un ek la max malnuva lernolibri di Esperanto : Vollständige methodische Grammatik, München, 1a edituro, 1891; 2a ed. 1903. Il esas anke autoro di la poemeto Al la plibonigemuloj, quan Linguo internacia publikigis en Oktobro 1907, e qua nule vizis la Deligitaro, nam ol esis kompozita un yaro ante. La nuna tute spontana aprobo di E. S. da So L. E. 
Meier havas tante plu valoro por ni.

